
Akò pou Kowòdinasyon Sèvis Medicaid 
Deklarasyon sou Dwa ak Responsablite 

 Non Moun lan: 

 Nimewo Medicaid (CIN #):  

Objektif dokiman sa a se pou prezante dwa ak responsablite ou genyen dapre pwogram Kowòdinasyon Sèvis Medicaid (MSC) ak kisa 
kowòdonatè sèvis ou an pral fè pou ou. Yo dwe egzaminen dokiman sa a ansanm avèk ou nan moman enskripsyon nan MSC epi siyen 
li. Li bezwen siyen yon fwa sèlman, men ou dwe egzaminen li yon fwa chak ane avèk kowòdonatè sèvis ou an. Yo dwe voye dokiman 
sa a ba founisè ki chwazi a chak fwa ou chanje founisè MSC. 
 
Dwa ak Responsablite 
Chwa Eklere 
Oumenm ak kowòdonatè sèvis ou an pral pale sou chwa ki pou fèt apre tout enfòmasyon te bay (chwa eklere). Kowòdonatè sèvis ou 
ap ede ou fè chwa eklere. 
 
 
 
 
 
 
 
 
 
 
 
 
 
 
 
 
 
Chwa lib vandè MSC ak kowòdonatè sèvis: 
Ou gen dwa pou fè yon chwa eklere konsènan vandè kowòdinasyon sèvis ak kowòdonatè sèvis ou. 
 
Si w panse yon lòt vandè kowòdinasyon sèvis ka sèvi w pi byen, ou ka mande enfòmasyon nan men kowòdonatè sèvis ou oswa nan 
Biwo Rejyonal OPWDD sou lòt vandè kowòdinasyon sèvis ki ka disponib. 
 
Si w panse yon lòt kowòdonatè sèvis ka sèvi w pi byen, ou ka mande enfòmasyon nan men kowòdonatè sèvis aktyèl ou an konsènan 
lòt kowòdonatè sèvis nan ajans lan oswa yo ka refere w nan Biwo Rejyonal OPWDD a pou enfòmasyon sou lòt kowòdonatè sèvis ki 
disponib. 
 
Chwa lib founisè Sèvis HCB Waiver: 
Ou gen dwa pou chwazi pou Sèvis HCB Waiver yo nenpòt founisè kalifye ki disponib. Ou ka mande yon chanjman nan founisè sèvis si 
w panse yon lòt founisè kalifye pou Waiver ki disponib ka sèvi w pi byen. 
 
Evalyasyon Konplè 
Oumenm ak kowòdonatè sèvis ou an ap sèvi ak yon pwosesis planifikasyon ki konsantre sou moun pou idantifye rezilta pèsonèl ou ki 
gen anpil valè yo ak sipò e sèvis ki nesesè yo. 
 
Devlopman yon Plan Swen Espesifik ak Revizyon Regilye 
Oumenm ak kowòdonatè sèvis ou an ap devlope yon Plan Sèvis Endividyèl (ISP, Individualized Service Plan) epi refè evalyasyon ISP w lan 
detanzantan pou asire li kòrèk e ke li abòde rezilta ou ki gen anpil valè yo ak sipò e sèvis ki idantifye yo.  
 

Chwa Eklere 
 
Kowòdonatè Sèvis la ede moun yo ki nan kantite dosye li dwe okipe yo pou yo konprann e fè chwa eklere. 
 
Yon moun fè yon chwa eklere lè li pran yon desizyon ki baze sou yon bon konprann opsyon ki disponib yo ak yon bon konprann 
fason chwa sa ka afekte limenm oswa lavi li. 
 
Yon moun ka fè yon chwa eklere poukont li oswa li ka mande manm fanmi, zanmi oswa lòt moun èd si moun lan bezwen èd pou 
pran yon desizyon eklere. Chwa eklere ka konsènen bagay toulejou yo, pa egzanp kisa pou mete sou ou, oswa gwo chanjman nan 
lavi, tankou kikote pou w abite, ki kalite travay pou w fè, oswa ak kimoun pou w fè zanmi.  Desizyon sa yo ka konsènen tou ki 
kalite sèvis oswa sipò yon moun vle oswa bezwen, ak kikote e kijan pou jwenn yo. 
 
Lè l ap fè yon chwa eklere yon moun dwe konprann risk posib ki genyen ak kisa ki ka fèt pou diminye risk yo. Yon moun dwe 
konprann tou kapasite li oswa anvi li pou fè chwa gendwa chanje apre yon sèten tan, oswa li ka diferan pou divès kalite desizyon. 
 
Lòt moun ki patisipe nan lavi moun lan dwe respekte e soutni chwa pèsonèl yo. 

Kowòdonatè sèvis la dwe revize ISP a omwen chak sis mwa (de fwa nan yon ane) avèk oumenm e lòt moun jan li nesesè oswa jan nou 
te dakò sou sou li. Omwen yon fwa chak ane, revizyon ISP a dwe yon reyinyon fas-a-fas ak kowòdonatè sèvis la, epi oumenm ak 
defansè w (si sa apwopriye) ansanm ak tout gwo founisè sèvis yo ak lòt moun jan li nesesè oswa jan nou te dakò sou sa. 
 
Defans, Lyen, Rekòmandasyon ak Lòt aktivite menm jan 
Oumenm ak kowòdinatè sèvis ou an pral travay ansanm ak lòt moun pou detèmine sèvis yo ak sipò natirèl ou bezwen ak sa w anvi pou 
reyalize rezilta enpòtan w yo. 
 
Kowòdonatè sèvis ou an ap ede w ranpli tout fòm ki nesesè pou fè referans nan sèvis ki idantifye yo. 
 
Oumenm ak kowòdonatè sèvis ou an ap devlope yon Plan Aktivite si w deside gen yon Plan Aktivite.  Yon Plan Aktivite dekri aktivite 
kowòdinasyon sèvis akoutèm ki pi enpòtan pou ou yo.  Yon Plan Aktivite pral ede w reyalize espesifik ki gen anpil valè pou ou yo jan sa 
dekri nan ISP w lan. Yon Plan Aktivite bay lis travay ou ta renmen fè ak moun ki responsab pou fè chak travay. Se responsablite 
kowòdonatè sèvis ou an pou ede w jwenn sèvis ou vle e ke w bezwen yo. Kowòdonatè sèvis ou an pral travay pou fè ou jwenn sèvis sa 
yo keseswa ou chwazi oswa ou pa chwazi gen yon Plan Aktivite.  Remak:  yon Plan Aktivite obligatwa pou tout Manm Kategori 
Willowbrook yo. 
 
Kowòdonatè sèvis ou an pral ranpli fòm retrè MSC a avèk ou si w pa vle oswa ou pa bezwen kowòdinasyon sèvis ankò. Si w enskri nan 
Pwogram HCBS Waiver epi ou chwazi sispann MSC a, ou pral enskri tousuit nan Plan Sèvis Swen Sipò (PCSS, Plan of Care Support 
Services).  Ou ka kontinye resevwa PCSS a nan men kowòdonatè sèvis aktyèl ou an si sa posib. 
 
Koòdonatè sèvis ou an ap ba w enfòmasyon konsènan lòt kowòdonatè sèvis oswa lòt ajans kowòdinasyon sèvis si w ta renmen fè yon 
chanjman. Kowòdonatè sèvis ou pral refere w nan Biwo OPWDD Rejyonal la si ou vle chanje vandè kowòdinasyon sèvis ou an. 
 
Ou dakò pou enfòme kowòdonatè sèvis la de chanjman pèsonèl (tankou chanjman nan sante, nan kondisyon Medicaid, adrès, nimewo 
telefòn), de chanjman nan pwogram oswa sèvis (tankou bezwen nouvo sèvis oswa anvi pou fè chanjman pwogram oswa ajans) ak lè 
gen yon ijans pou rapòte. 
 
Kontwòl ak Suivi 

- Oumenm ak kowòdonatè sèvis ou an ap kenbe kontak pou pale sou sa k ap pase nan lavi ou. 
- Oumenm ak kowòdonatè sèvis ou an ap reyini lakay ou pou idantifye nenpòt pwoblèm sante ak sekirite oswa enkyetid epi l 

ap ede w avèk yo. 
- Kowòdonatè sèvis ou an pral fè tout posib li pou kontakte bon moun, bon pwogram ak founisè pou asire yo suiv plan sèvis 

ou an. 
- Kowòdonatè sèvis ou an pral pale avèk ou sou sipò ak sèvis w ap resevwa yo, epi asire moun k ap travay avèk ou yo ap ede 

nan sa w bezwen ak sa w vle. 
- Kowòdonatè sèvis ou an pral mande si ou kontan e satisfè avèk sipò e sèvis ki site nan ISP w lan, ak sipò e sèvis w ap 

resevwa nan men founisè sa yo. 
- Oumenm ak kowòdonatè sèvis ou an pral travay ansanm pou idantifye nenpòt nouvo bezwen e fè chanjman nan plan sèvis 

ou an si sa nesesè. 
- Kowòdonatè sèvis ou an pral ba w yon nimewo telefòn pou ijans 24 sou 24 epi li pral enfòme oumenm ak defansè w(yo) de 

nenpòt ki chanjman nan nimewo ijans lan. Sa a se yon responsablite ajans MSC w lan. 
 
Siyati - Lè nou siyen fòm sa a oumenm, manm fanmi w oswa defansè w (si sa nesesè), kowòdonatè sèvis ak sipèvizè kowòdinasyon 
sèvis yo afime nou te pale sou dwa ak responsablite MSC yo, e ke ou te fè chwa eklere e ke tout pati yo konprann e dakò ak kondisyon 
ki presize yo. 
 
Moun ki Resevwa MSC a ________________________________________________  Dat ______________________ 
 
Manm Fanmi/Defansè __________________________________________________ Dat ______________________ 
 
Vandè MSC___________________________________________________________ Dat ______________________ 
 
Kowòdonatè Sèvis ____________________________________________________ Dat _______________________ 
 
Sipèvizè Kowòdonatè Sèvis _____________________________________________ Dat _______________________ 

